
Shri Dattatreya Prarthana

શ્રીદત્તાત્રેયપ્રાર્થના

Document Information

Text title : Dattatreya Prarthana

File name : dattAtreyaprArthanA.itx

Category : deities_misc, dattatreya

Location : doc_deities_misc

Proofread by : Paresh Panditrao, Rajani Arjun Shankar

Latest update : April 5, 2023

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

April 5, 2023

sanskritdocuments.org



Shri Dattatreya Prarthana

શ્રીદત્તાત્રેયપ્રાર્થના

ૐ નમસ્તે ભગવન્ શ્રીસદ્ગુરુદેવ-દત્તાત્રેયાય નમો નમઃ॥ ૧॥
ત્વં બ્રહ્મમયોઽસિ । ત્વં આનન્દમયોઽસિ । ત્વં વિજ્ઞાનમયોઽસિ ।
ત્વં સત્યમયોઽસિ । ત્વં શાન્તિમયોઽસિ । ત્વં પ્રેમમયોઽસિ ।
ત્વં નિરાકારો નિરાલમ્બો નિર્વિકલ્પો   નિર્વિષયો   નિરઞ્જનો નિરઙ્કુશો
નિરન્તરો નિરાશયો નિરામયો નિર્ધૂતકલ્મષોઽસિ॥ ૨॥
ત્વદાજ્ઞયા તપન્તિ રવિશશિ-તારામણ્ડલાઃ ।
ત્વદાજ્ઞયા વિપુલધનધાન્યવતી વસુધા ।
ત્વદાજ્ઞયા વહતિ વાયુસ્સન્દહત્યનલઃ । ત્વદાજ્ઞયાઽઽકાશં સર્વં વ્યાપ્નોતિ ।
ત્વદાજ્ઞયા યથાકાલં વર્ષતિ પર્જન્યઃ । ત્વદાજ્ઞયા વિકસન્તિ કુસુમાનિ ।
ત્વદાજ્ઞયા ફલન્તિ પાદપાઃ । ત્વદાજ્ઞયા ગાયન્તિ વિહઙ્ગમઃ  ।
ત્વદાજ્ઞયા જીવન્તિ ચતુર્વિધયોનયઃ   ।
ત્વદાજ્ઞયા દેહે પ્રાણઃ સઞ્ચરતિ નિર્ગચ્છતિ દેહાત્॥ ૩॥
ત્વં મનશ્ચિત્તાન્તઃકરણબુદ્ધ્યહઙ્કાર-પ્રેરકોઽસિ ।
ત્વં શમદમ-તિતિક્ષાવૈરાગ્ય-ભક્તિપ્રદાયકોઽસિ ।
ત્વં દ્વન્દ્વદુઃખ-તિમિર-વિધ્વંસકોઽસિ । ત્વં માયાપાશ-નિકૃન્તકોઽસિ  ।
ત્વં સંસાર-બન્ધનચ્છેદકોઽસિ ।
ત્વં સર્વસદ્ગુણકર્તાઽસિ । ત્વં સર્વદુર્ગુણહર્તાઽસિ । ત્વં શાન્તિપ્રદોઽસિ ।
ત્વમાનન્દપ્રદોઽસિ । ત્વં પ્રેમપ્રદોઽસિ । ત્વં સકલવિઘ્નહરોઽસિ ।
ત્વમભયકરોઽસિ । ત્વં વરદવરોઽસિ । ત્વં નિજપદ-પ્રદાનકરોઽસિ॥ ૪॥
ઋતે ત્વત્ કોઽપિ નેતરો વદાન્યઃ । ઋતે ત્વત્ કોઽપિ નેતરઃ સમર્થઃ ।
ઋતે ત્વત્ કોઽપિ નેતરો દયાલુઃ । ઋતે ત્વત્ કોઽપિ નેતરઃ ક્ષમાશીલઃ ।
ઋતે ત્વત્ કોઽપિ નેતરો ભક્તપાલકઃ॥ ૫॥
ત્વત્તઃ સકલૈશ્વર્ય-ભોગક્ષમત્વમ્ । ત્વત્તઃ સકલવસ્તુ-રમણીયત્વમ્ ।
ત્વત્તઃ કર્મજ્ઞાનેન્દ્રિય-ગણસમર્થત્વમ્ । ત્વત્તઃ સકલયોગ-શક્તિમત્ત્વમ્ ।

ત્વત્તઃ પરમવૈરાગ્ય-પરબુદ્ધિમત્ત્વમ્॥ ૬॥
ત્વયિ સમુપસ્થિતં બ્રહ્માણ્ડોત્પત્તિ-સ્થિતિલયબીજમ્ ।
ત્વયિ સુપ્રતિષ્ઠિતં સંસૃતિનાશનાદ્વૈત-ભાવનામૂલમ્ ।
ત્વયિ સન્નિહિતં જન્મમૃત્યુભય-સંહનનસામર્થ્યમ્॥ ૭॥
કનક-કામિની-કમનીયત્વાત્ ત્રાહિ ત્રાહિ મામ્ ।
કામ-ક્રોધ-મોહ-મદ-મત્સરકોલાહલાત્ ત્રાહિ ત્રાહિ મામ્ ।
જન્મ-જરા-મરણ-ત્રિદોષાત્ ત્રાહિ ત્રાહિ મામ્ ।
સંસૃતિ-દાવાનલ-દહ્યમાનં પાહિ પાહિ મામ્ ।
વિષયકર્દમ-નિમજ્જમાનં પાહિ પાહિ મામ્ ।
ભયકર-કાલદણ્ડ-નિપીડયમાનં પાહિ પાહિ મામ્ ।
ધર્માચરણ-દિઙ્મૂઢોઽહં ધૈર્યં દેહિ દેહિ મે ।
અહઙ્કારમલિન-ચિત્તોઽહમભયં વરં દેહિ દેહિ મે ।
ત્વત્ પદપઙ્કજ-શરણાગતિં  દેહિ દેહિ મે॥ ૮॥
વિના ત્વયા નાસ્તિ કોઽપ્યન્ય આપત્તિનિવારકઃ । ત્વં પ્રિયતમા માતાઽસિ મે ।
ત્વં પ્રિયતમઃ પિતાઽસિ મે । ત્વં પ્રિયતમો બન્ધુરસિ મે ।
ત્વં પ્રિયતમં મિત્રમસિ મે । ત્વં પૂજ્યતમઃ સદ્ગુરુવર્યોઽસિ મે ।
તે કૃપાહસ્તં દેહિ મે શિરસિ । તે પદતલકઞ્જં દેહિ મે મનસિ ।
તે સુખકર-વાસોઽસ્તુ મે વપુષિ ।
અનન્ત-જન્મપર્યન્તં તે સ્મરણં મે ચિત્તેઽસ્તુ॥ ૯॥
ૐ નમસ્તે અત્રિપુત્રાય । ૐ નમસ્તે અવધૂતાય । ૐ નમસ્તે હંસદેવાય ।
ૐ નમસ્તે સદ્ગુરુનાથાય । ૐ નમસ્તે યતિનાથાય । ૐ નમસ્તે શક્તિનાથાય ।
ૐ નમસ્તે સિદ્ધિનાથાય । ૐ નમસ્તે મુક્તિનાથાય । ૐ નમસ્તે જગન્નાથાય ।
ૐ નમસ્તે ભગવતે દત્તાત્રેયાય ।
ૐ નમસ્તે પરબ્રહ્મણે સચ્ચિદાનન્દમૂર્તયે મુનિવર્યાય નમો નમઃ॥ ૧૦॥
ઇતિ શ્રીદત્તાત્રેયપ્રાર્થના સમ્પૂર્ણા ।

